Fundargerð stjórnar Fjórðungssambands Vestfirðinga, 11. mars 2010. Fundur haldinn á skrifstofu sambandsins að Árnagötu 2-4, Ísafirði og með aðstoð síma frá Tálknafirði.
Mætt voru til fundar á Ísafirði Anna Guðrún Edvardsdóttir, formaður, Birna Lárusdóttir, Sigurður Pétursson og Valdemar Guðmundsson.  Í síma frá Tálknafirði var Ari Hafliðason. 

Formaður setti fundinn og vísaði til dagskrár sem send var út með tölvupósti þann 9. mars s.l.. Formaður tilkynnti síðan breytingu á dagskrá, 2. liðar í útsendri dagskrá, verði umræðu um þann lið frestað til næsta fundar. 
1. Fundargerð 2 .febrúar 2010
Fundargerð var send út í tölvupósti, engar athugasemdir bárust og fundargerð samþykkt.
2. Bæjarhreppur (frestað)
3. Menningarsamningur Vestfjarða, endurnýjun fyrir árið 2010. 
Kynnt tillaga að menningarsamningi sveitarfélaga á Vestfjörðum og ríkisins fyrir árið 2010. Lögð fram fundargerð Menningarráðs Vestfjarða frá 5. febrúar s.l., þar sem fjallað er um áherslur ráðsins í endurskoðun á menningarsamningi og áherslur sem komu fram á stjórnarfundi FV frá 2. febrúar s.l.. Menningarráð hefur verið í samstarfi nú í febrúar við önnur menningarráð landshluta, um viðræður við menntamálaráðuneytið um endanlega útfærslu samningsins. Niðurstaðan liggur nú fyrir í tillögu að nýjum menningarsamningi sem Menningarráð leggur til að verði samþykktur. Samningurinn felur í sér lækkun framlaga, kröfu um hagræðingu í rekstri og mótun stefnu til langframa.  Rætt um efni samningsins og áhrif  efnahagsástands til lækkunar framlaga ríkisins og kröfu um hagræðingu í rekstri. 
Formaður lagði fram tillögu 
Stjórn Fjórðungssambands Vestfirðinga samþykkir að ákvæðum um fjölda fulltrúa sveitarfélaga í nýjum samningi ríkis og sveitarfélaga á Vestfjörðum, með gildistíma til loka árs 2010 verði breytt. Fulltrúum menningarráðs Vestfjarða samkvæmt ákvæðum 2. gr, samnings ríkis og sveitarfélaga á Vestfjörðum um menningarmál, dags 1. maí 2007, verði fækkað um tvo, úr sjö í fimm. Fulltrúar sem gangi úr menningarráð verði  þeir fulltrúar sem skipaðir hafa verið af stjórn Fjórðungssambands Vestfirðinga, aðrir fulltúrar sveitarfélaga á Vestfjörðum haldi umboði sínu á gildistíma samningsins eða þar til annað er ákveðið. Stjórn Fjórðungssambands Vestfirðinga leggur til við  sveitarfélög sem standa að menningarsamningi Vestfjarða, að samþykkja nýjan menningarsamning ríkis og sveitarfélaga á Vestfjörðum, sem gildir til loka árs 2010.

Tillagan samþykkt
Formaður lagði fram aðra tillögu;

Stjórn Fjórðungssambands Vestfirðinga samþykkir  að endurskoðun menningarsamninga, síðar á þessu ári, verði tekið til skoðunar ákvæði um  fjölda fulltrúa í menningarráði. Einnig gerir stjórn Fjórðungssambands Vestfirðinga að tillögu sinni að kjör fulltrúa í menningarráð verði  eftirleiðis framkvæmd með kosningu á Fjórðungsþingi Vestfirðinga, og verði þeir kjörnir  til  tveggja ára í senn 

Tillagan samþykkt
4. Bréf  Heilbrigðiseftirlits Vestfjarða 19. febrúar 2010. 

a. Flutningur eftirlitsverkefna af sveitarstjórnarstigi til ríkisins
b. Fundargerð 19. febrúar 2010
Lögð fram fundargerð Heilbrigðiseftirlits Vestfjarða frá 19. febrúar 2010.  Formaður gerði eftirfarndi tillögu;  
Stjórn Fjórðungssambands Vestfirðinga styður samþykkt stjórnar Heilbrigðiseftirlits Vestfjarða um að hvetja stjórnendur Umhverfisstofnunar og Matvælastofnunar, til að nýta ákvæði laga og reglugerða um framsalsheimild á verkefnum framangreindra stofnana til heilbrigðiseftirlits sveitarfélaga. Stjórn Fjórðungssambands Vestfirðinga beinir þessum tilmælum einnig til sjávarútvegs- og landbúnaðarráðuneytis og umhverfisráðuneytis, með vísan til stefnu stjórnvalda um tilflutning verkefna frá ríki til sveitarfélaga. 
Tillagan samþykkt.
5. Framtíðarskipulag upplýsingamála ferðaþjónustunnar

Lögð fram skýrsla starfshóps Ferðamálastofu um framtíðarskipulag upplýsingamála ferðaþjónustunnar, frá í nóvember 2009.  Skýrslan var kynnt á stjórnarfundi Sambands íslenskra sveitarfélaga samkvæmt bréfi sambandsins til Fjórðungssambandisns  frá 4. febrúar s.l. Gerði stjórn Sambands íslenskra sveitarfélaga ekki athugsemd við skýrsluna en vísaði til landshlutasamtaka sveitarfélaga að taka afstöðu til efnis hennar. 

Að beiðni framkvæmdastjóra FV var óskað álits Markasstofu Vestfjarða um tillögur skýrslunnar, liggur það álit fyrir fundinum. 
Formaður gerði eftirfarandi tillögu.
 Stjórn Fjórðungssambands Vestfirðinga lýsir sig andstæða hugmyndum um starfssvæði upplýsingamiðstöðva með sameiningu upplýsingamiðstöðanna fyrir Vestfirði og Vesturland.  Þeir mælikvarðar sem starfshópurinn leggur til grundvallar við skiptingu framlaga gefa að mati stjórnar Fjórðungssambands Vestfirðinga takmarkaða mynd af þróun ferðaþjónustu á Vestfjörðum á síðustu árum. 

Stjórn Fjórðungssambands Vestfirðinga telur einnig að umfjöllun um aðkomu sveitarfélaga að uppplýsinga- og markaðsmálum ferðaþjónustunnar, gefi ekki rétt mynd af stöðu mála a.m.k. á Vestfjörðum. Aðkoma sveitarfélaga á Vestfjörðum hefur sýnt í verki að þau hafa trú á uppbyggingu ferðaþjónustu á svæðinu. Áhersla sveitarfélaganna hefur verið á stuðning við rekstur upplýsingamiðstöðva og markaðsmál ferðaþjónustunnar á Vestfjörðum og í raun greitt meginhluta framlaga til þessara starfsemi. Árangur hefur einnig skilað sér, benda má á að þróun seldra gistinátta á Vestfjörðum hefur á síðustu árum verið verulega umfram landsmeðaltal.  Tillögur starfshóps Ferðamálastofu eru því úr takti við þessa þróun og leggur stjórn Fjórðungssambands Vestfirðinga til að þær verði teknar til gagngerðar endurskoðunar. Lýsir stjórn Fjórðungssambands Vestfirðinga sig reiðubúna að koma því verkefni.  
Tillagan samþykkt.
6. Ársreikningur Fjórðungssambands Vestfirðinga fyrir árið 2009

a. Ársreikningur 2009.  
Framkvæmdastjóri kynnti drög að ársreikningi fyrir árið 2009. Tap ársins af rekstri er umfram endurskoðaða fjárhagsáætlun eða 2,3 m.kr miðað við 1,1 m.kr. Auk þessa kemur til viðbótar gengistap af sjóði 1, 2,3 m.kr í stað 1,4 m.kr. Heildartap ársins 2009 nemur því um 4,6 m.kr. Framkvæmdastjóri taldi að gera yrði leiðréttingar á milli einstakra liða en það breytir ekki heildarniðurstöðu. Rekstartap skýrist af nokkrum atriðum.  Greiðsla á eftirstöðvum styrks frá árinu 2007 til Atvinnuþróunarfélags Vestfjarða að fjárhæð kr 500.000,- vegna kynningarmyndarinnar Willtir Vestfirðir,  Aðild sambandsins að nýrri símstöð 100 þ.kr, afmælisbæklingur 150 þ.kr og vanáætlun ferðakostnaðar stjórnar, framkvæmdastjóra og nefnda um 500 þ.kr. Stjórn fellst á skýringar framkvæmdastjóra en frestar afgreiðslu ársreiknings til næsta stjórnarfundar.
b. Bréf Talnakönnunar hf, 1. mars 2010. 
Lagt fram bréf Talnakönnunar um tryggingarfræðilega úttekt á lífeyrisskuldbindingu Fjórðungssambands Vestfirðinga, er hún metin í árslok 2009 um 37,1 m.kr. 
7. Sóknaráætlun 20/20 

a. Þjóðfundur á Vestfjörðum, 6. febrúar 2010,
i. Framkvæmd og kostnaður

Framkvæmdastjóri fór yfir framkvæmd þjóðfundar í Bolungarvík þann 6. febrúar s.l. Fært var landveg um alla Vestfirði.  Alls sóttu fundinn 83 vestfirðingar auk 14 starfsmanna (borðstjórar ofl.). Kostnaður við fundinn nam um kr 400.000,-, þar af voru greiddar um kr 100.000,- í ferðastyrk til íbúa.  Rætt um skiptingu kostnaðar við framkvæmd fundarins. Til þess er ætlast að hálfu verkefnisstjórnar að þessi kostnaður sé greiddur að hálfu sambandins auk vinnuframlags framkvæmdastjóra, Stjórn lýsir óánægju með þessa tilætlan við skiptingu kostnaðar auk þess sem vinnan hefur ýtt öðrum áríðandi verkefnum til hliðar. Stjórn felur framkvæmdastjóra  að fá útlagðan kostnað greiddan að hálfu verkefnisins. 
ii. Úrvinnsla gagna, kynning og framsetning 
Framkvæmdastjóri kynnti drög að samantekt á niðurstöðu fundarins sem unnin hefur verði í samstarfi með framkvæmdastjóra og starfsmönnum Atvinnuþróunarfélags Vestfjarða. Niðurstöður verða kynntar síðar á sameiginlegum fundi stjórna Fjórðungssambands Vestfirðinga og Atvinnuþróunarfélags Vestfjarða.

b. Alþingi, umsagnarbeiðni mál nr 332, 138. löggjafarþing. Tillaga til þingsályktunar um sóknaráætlun til eflingar atvinnulífs og samfélagi um land allt, lögð fram af  forsætisráðherra
Framkvæmdastjóra falið að vinna umsögn á grundvelli umræðna á fundinum.

8. Verkefni Fjórðungssambands Vestfirðinga 

Framkvæmdastjóri kynnti drög að yfirliti að verkefnavinnu Fjórðungssambandsins .
a. Nýtingaráætlun fyrir strandsvæði Vestfjarða. 
Framkvæmdastjóri kynnti bréf og greinargerð til sveitarfélaga og stjórnvalda um þá hugmynd að gera Arnarfjörð sem tilraunarsvæði fyrir gerð nýtingaráætlunar strandsvæðis.  Verkefnið myndi nýtast síðar meir sem hluti af nýtingaráætlun strandsvæði Vestfjarða. Kynning verður á verkefninu á fundi þann 15. mars n.k. á sameiginlegum fundi með Sambandi íslenskra sveitarfélaga og þeirra sveitarfélaga sem eiga beina hagsmuni á þessu svæði.
b. Starfshópur um tilflutning á málefnum fatlaðra frá ríki til sveitarfélaga
Kynnt vinna starfshópsins.  Vinna starfshópsins hefur dregist m.a. vegna anna við önnur verkefni og þörf er á meiri umræðu innan sveitarstjórna um starfsvæði, stjórnsýslu og fyrirkomulag þjónustu.  Stjórn felur framkvæmdastjóra að gera tillögu að næstu verkefnum starfshópsins, m.a. hvort fá megi utanaðkomandi sérfræðiaðstoð.

.   
c. Samstarf sveitarfélaga á Vestfjörðum

Kynnt vinna að verkefninu. Jöfnunarsjóður hefur óskað nánari upplýsinga um framkvæmd verkefnisins en hefur einnig ljáð máls á að það verði unnið áfram  á grundvelli samþykktar 54. Fjórðungsþings Vestfirðinga
. 
d. Ren Ren

Framkvæmdastjóri kynnti stöðu verkefnisins, skila þarf greinargerð til verkefnisstjórnar um útlistun áherslna nú í mars en fyrsti fundur verður haldinn í Kiel í Þýskalandi þann 27.-29. apríl n.k..
9. Fundir formanns og framkvæmdastjóra 25. febrúar 2010

Formaður og framkvæmdastjóri áttu nokkra fundi í Reykjavík fimmtudaginn 25. febrúar s.l..  Rætt var um raforkumál, byggðamál, áhrif endurskipulagningu stjórnsýslunnar á starf í héraði, fjárlagagerð og nýtingaráætlun strandsvæða. .

· Iðnaðarráðuneyti, Kristján Skarphéðinsson, ráðuneytisstjóri, Sveinn Þorgrímsson, skrifstofustjóri

· Einar Kr Guðfinnsson, alþm.

· Guðbjartur Hannesson alþm, Lilja Rafney Magnúsdóttir alþm og Arna Lára Jónsdóttir alþm

Ekki tókst að ná fundi umhverfisráðherra og sjávarútvegs- og landbúnaðarráðherra vegna anna þeirra. Einnig var haldinn fundur með Hellen Gunnarsdóttur,  skrifstofustjóra, háskóla og rannsóknadeildar.menntamálaráðuneytis, til að ræða háskólamál og starfsemi þekkingarsetra. 
Stjórn felur framkvæmdastjóra að óska nánari upplýsinga um stöðu fjárlagagerðar fyrir árið 2011.

10. Fundargerð Starfsendurhæfingar Vestfjarða.11. febrúar 2010
Kynnt.
11. Fundargerð stjórnar sambands íslenskra sveitarfélaga, nr 771 og 772

Kynnt
12. Bréf Fjórðungssambands Vestfirðinga
a. Atvinnuþróunarfélag Vestfjarða, afgreiðsla styrks til fagráðs kvenna
Kynnt
13. Önnur mál
a. Í tilefni bréfs Náttúrustofu Vesfjarða sem kynnt var á síðasta fundi stjórnar fór  formaður yfir stöðu málsins.  Þess er vænst að komið verði á samstarfsverkefni Atvinnuþróunarfélags Vestfjarða og Náttúrustofu Vestfjarða um rannsóknarverkefni og rannsóknastarfsemi í Vestur Barðastrandasýslu. Unnið er að ákveðinni hugmynd að samstarfi þessara aðila og kalla á fleiri stofnanir til samstarfs.
b. Rætt um fundarboð 2. Rammaáætlunar um nýtingu vatnsafls og jarðhita en boðaður er  kynningarfundur 31. mars, kl 16:00  á Nauteyri við Ísafjarðardjúp. Framkvæmdastjóra falið að ræða við fundarboðendur um nýja tillögu að fundarstað og fundartíma, 
c. Kynnt beiðni framkvæmdastjóra Atvinnuþróunarfélags Vestfjarða um að koma á fund stjórnar til að kynna ársreikning félagsins fyrir árið 2009 og starfsemi félagsins á síðasta ári. Samþykkt að verða við þessari beiðni 
d. Boðun næsta stjórnarfundar.  Samþykkt að næsti fundur stjórnar verði boður þann 21. apríl n.k. kl 10:00.  

Fleira ekki gert og fundi slitið kl. 16:00

